
15 -ാം കേരള നിയമസഭ

12 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 2506 15-10-2024 - ൽ മറുപടിയ്ക്

വൈദ്യുതി തകരാർ മൂലം ചികിത്സാ സംവിധാനങ്ങൾ നിലച്ച സംഭവം

ചോദ്യം ഉത്തരം

ശ്രീ. എം. വിൻസെന്റ് ,
ശ്രീ. പി. സി. വിഷ്ണുനാഥ്,

ശ്രീമതി ഉമ തോമസ്

ശ്രീ . കെ . കൃഷ്ണൻകുട്ടി

(വൈദ്യുതി വകുപ്പ് മന്ത്രി)

(എ)

തിരുവനന്തപുരം എസ്.എ.ടി. ആശുപത്രിയിൽ

വൈദ്യുതി തകരാർ മൂലം ചികിത്സാ സംവിധാനങ്ങൾ

മണിക്കൂറുകളോളം നിലച്ച സംഭവം ഗൗരവത്തോടെ

കാണുന്നുണ്ടോ; വ്യക്തമാക്കുമോ;

(എ) തിരുവനന്തപുരം എസ്.എ.ടി ആശുപത്രിയിൽ

വൈദ്യുതി തകരാർ മൂലം ചികിത്സാ സംവിധാനങ്ങൾ

മണിക്കൂറുകളോളം നിലച്ച സംഭവം സര്‍ക്കാര്‍

ഗൗരവത്തോടെ കാണുന്നു.

29.09.2024 ഞായറാഴ്ച വൈകിട്ട് 2 മുതല്‍ 5 വരെ

വൈദ്യുതി മുടങ്ങുമെന്നും മതിയായ ജനറേറ്റര്‍

സജ്ജീകരണം ഒരുക്കണമെന്നും

കെ.എസ്.ഇ.ബി.എല്‍ ഉദ്യോഗസ്ഥര്‍‍ ആശുപത്രി

അധികൃതരെ അറിയിച്ചിരുന്നു. അറ്റകുറ്റപ്പണികള്‍

കഴിഞ്ഞ് വൈകിട്ട് 5.42-ന് വൈദ്യുതി

പുനഃസ്ഥാപിക്കുകയും ചെയ്തിരുന്നു.

ആശുപത്രിയില്‍ വൈദ്യുതി നിലച്ച വിഷയം

സംബന്ധിച്ച് ചീഫ് ഇലക്ട്രിക്കല്‍ ഇന്‍സ്പെക്ടര്‍

അന്വേഷണം നടത്തി റിപ്പോര്‍ട്ട് സമര്‍പ്പിച്ചിരുന്നു.
പ്രസ്തുത റിപ്പോര്‍ട്ടിന്റെ പകര്‍പ്പ് അനുബന്ധമായി

ചേര്‍ക്കുന്നു. റിപ്പോര്‍ട്ട് സര്‍ക്കാര്‍ പരിശോധിച്ച്

വരികയാണ്.

(ബി) എസ്.എ.ടി ആശുപത്രിയിൽ വൈദ്യുതി

അറ്റകുറ്റപ്പണികൾ സമയബന്ധിതമായി

പൂർത്തീകരിക്കുന്നതിൽ വീഴ്ച വന്നതായി

കണ്ടെത്തിയിട്ടുണ്ടോ; എങ്കിൽ ഇക്കാര്യത്തിൽ

എന്തൊക്കെ നടപടി സ്വീകരിച്ചു എന്ന്

വ്യക്തമാക്കുമോ;

(ബി)
എസ്.എ.ടി. ആശുപത്രിയിലെ വൈദ്യുത അറ്റകുറ്റ

പണികള്‍ നടത്തുന്ന ചുമതല പൊതുമരാമത്ത്

ഇലക്ട്രിക്കല്‍ വിഭാഗത്തിനാണ്. കെ.എസ്.ഇ.ബി.
പ്രതിഷ്ഠാപനങ്ങളിലെ അറ്റകുറ്റപണികള്‍ മുന്‍കൂര്‍

അറിയിപ്പ് നല്‍കി സമയബന്ധിതമായി ചെയ്തുവരുന്നു.

(സി) ആശുപത്രികളിലും മറ്റും വൈദ്യുതി സേവനം നിലച്ച്

അത്യാഹിതങ്ങൾ ഉണ്ടാകുന്ന സാഹചര്യം

ഒഴിവാക്കുന്നതിന് കെ.എസ്.ഇ.ബി. എന്തൊക്കെ

മുൻകരുതലുകൾ സ്വീകരിക്കുമെന്ന് വ്യക്തമാക്കുമോ;
ആശുപത്രികളുമായി ബന്ധപ്പെട്ട വൈദ്യുതി

സേവനങ്ങൾ നൽകാൻ പ്രത്യേക മാർഗരേഖ

നടപ്പാക്കുമോ; വിശദാംശം നൽകുമോ?

(സി) എസ്.എ.ടി. ആശുപത്രിയിലേക്ക് കെ.എസ്.ഇ.ബി.
ലിമിറ്റഡിന്റെ വൈദ്യുതി നൽകുന്നതിൽ യാതൊരു

വീഴ്ചയും ഉണ്ടായിട്ടില്ല. എന്നിരുന്നാലും ആശുപത്രി

അധികൃതരുമായി ബന്ധപ്പെട്ട് പ്രത്യേക മാർഗ്ഗരേഖ

നടപ്പിലാക്കുന്ന കാര്യം പരിഗണിക്കാവുന്നതാണെന്ന്

കെ.എസ്.ഇ.ബി.എല്‍ അറിയിച്ചിട്ടുണ്ട്.

വിഷയം നിലിവില്‍ സര്‍ക്കാര്‍ പരിശോധിച്ചു വരുന്നു.

സെക്ഷൻ ഓഫീസർ

